
Efni: Umsögn BSRB um frumvarp til laga um skattskyldu orkufyrirtækja, 
mál nr. 364

Með nýjum orkulögum er stefht að markaðsvæðingu orkugeirans. Ekki er líklegt að á 
íslandi verði í fyrirsjáanlegri framtíð mikil samkeppni á þessu sviði. Þvert á móti er 
líklegt að fákeppni verði upp á teningnum og lítil hvatning þar af leiðandi fyrir 
orkufyrirtæki að halda niðri kostnaði í samkeppni um notendur. Þegar hafa breytingar 
vegna laga um endurskipulagningu raforkugeirans haft í för með sér hækkun á 
raforkuverði og er fyrirsjáanlegt af framangreindum ástæðum að auknum kostnaði verði 
áfram velt yfir á notendur. Þá má nefna að stómotendum í stóriðju er veittur afláttur af 
orkuverði, iðulega i föstum samningum auk þess sem þeir búa við skattfríðindi. 
Skattaálögur á orkuiðnaðinn mun enn auka á þá mismunun sem almennir notendur búa 
við annars vegar og stóriðjan hins vegar.
Þá er rétt að nefna að orkuveitur eru margar í eigu sveitarfélaga sem hafa af þeim arð. 
Skattlagning orkugeirans eins og frumvarpið gerir ráð fyrir mun veita íjármunum í 
ríkissjóð. Afleiðingamar munu verða þær að möguleikar sveitarfélaganna til að beina 
fjármagni úr orkustofnunum sinum inn í aðra samneyslu á vegum sveitarfélagsins verða 
minni fyrir vikið.
Afstaða BSRB er eindregið sú að grunnþjónusta á borð við raforku og hitaveitu svo og 
almennar vatnsveitur eigi að vera í eigu ríkis og sveitarfélaga og reksturinn undir 
handaijaðri hins opinbera. Slík þjónusta á að vera undanskilin skattlagningu. í samræmi 
við þetta leggst BSRB gegn samþykkt þessa frumvarps.

